
މާލިއްޔަތު ކޮމިޓީގެ 39 ވަނަ ޖަލްސާ (25.08.2010)

ރިޔާސަތުން ވާހަކަދެއްކެވުން:

`. މާލިއްޔަތު ކޮމިޓީގެ މިއަދުގެ ޖަލްސާ އަށް ވަޑައިގެންނެވި ޢިއްޒަތްތެރި މެންބަރުންނަށް މަރުޙަބާ ދަންނަވަން. އާދެ، މިއަދު ޖަލްސާގައި މި އޮތީ މުސްތަޤިއްލު މުއައްސަސާތަކާއި މުސްތަޤިއްލު މަގާމުތަކުގެ މުސާރަ މުރާޖަޢާކުރައްވައި މާލިއްޔަތު ކޮމިޓީގެ ސަބް ކޮމިޓީ އަށް ހުށަހަޅުއްވާ ރިޕޯޓާ މެދު މަޝްވަރާކުރައްވާ ގޮތެއް ނިންމެވުން. އާދެ، ސަބް ކޮމިޓީގެ މުޤައްރިރުގެ ހައިސިއްޔަތުން އަޅުގަނޑު ރިޕޯޓުގެ ޚުލާސާ އެއް ދަންނަވާލާނަން. އާދެ، މި ރިޕޯޓަކީ މިނިވަން މުސްތަޤިއްލު މުއައްސަަސާތަކާ މަގާމުތަކުގައި ތިއްބަވާ ބޭފުޅުންގެ މުސާރަ އާއި އިނާޔަތްތަކުގައި ތަފާތު ކުރުންތައް ހުންނަ ކަމުގެ ޝަކުވާ އެކި ގޮތްގޮތަށް މި މާލިއްޔަތު ކޮމިޓީއަށް ލިބިފައި ވާތީ. ދެން، ހަމައެއާއެއްކޮށް މި ފިނޭންސް މިނިސްޓްރީ ވެސް އެ ޝަކުވާ ހަމައަކަށް އަޅުވައިދިނުމަށް އަޅުގަނޑުމެން ކައިރީގައި އެދިފައި ވާތީ، އެ ގޮތުގެ މަތިން އަަޅުގަނޑުމެން ކުރަމުން ދިޔަ މަސައްކަތެއް މާލިއްޔަތު ކޮމިޓީން. ކުރަމުން ގޮސް މި މަސައްކަތް ސަބް ކޮމިޓީއަކާ ހަވާލުކޮށްފައި އަޅުގަނޑުމެން މި އޮތީ. ދެން، ސަބް ކޮމިޓީގެ ފަރާތުން ނިންމެވީ މުޅި ދައުލަތުގެ މަގާމުތަކުގެ މުސާރައިގެ އޮނިގަނޑެއް ތައްޔާރުކުރެއްވުމަށް. ދެން އެއީ، ދާއިމީ އޮނިގަނޑެއް ގޮތަށް ބަލާފައި، ދެން ކުރި މަގުގައި އަންނަ މަގާމުތަކާ މިކަހަލަ ކަންތައްތައް ވެސް ހަމަ މި އޮނިގަނޑަށް ފައްތަމުން ގެންދާ ގޮތަށް. އެހެންވީމާ، މިހާރު މި ސަބް ކޮމިޓީގެ ފަރާތުން މިހާރު ހުރި މުސާރަތަކާއި އިނާޔަތްތަކާ މި އެއްޗެހި ދިރާސާކުރުމަށްފަހު މިއޮތީ 23 ރޭންކެއް، މަގާމުގެ ރޭންކެއް މި އޮތީ މި ކަނޑައަޅުއްވާފައި، މި 23 ރޭންކެއް ރައީސުލްޖުމްހޫރިއްޔާ އިން ފެށިގެން ގޮސް މީޑިޔާ ކައުންސިލުގެ މެންބަރުންނާ ހިސާބަށް. ދެން، މި ރޭންކުތަކުގައި މިހާރު ލިބޭ މުސާރަ އާއި މިހާރު ލިބިދެވޭ އިނާޔަތްތަކާ މިހާރު ހުރި އިނާޔަތްތަކާ ބެހޭ މަޢުލޫމާތުތައް މި ޖަދުވަލުތަކުގައި ތި ބޭފުޅުންނަށް އެނގިވަޑައިގަންނަވާނެ. ދެން، ހަމަ އެއާއެއްކޮށް މީގައި މިހިރަ މަގާމުތަކަކީ ރައްޔިތުން މަޖިލީހުން މުސާރަ ކަނޑައެޅުމަށް ޤާނޫނުއަސާސީ އާއި ޤާނޫނުގައި ބަޔާންކޮށްފައިވާ ކަންކަން. އެހެންވީމާ، ޤާނޫނީ ބާރު މި ކޮމިޓީ އަށް ލިބިދެނީ ކޮންކޮން ޤާނޫނުތަކުން ކަމާއި ޤާނޫނުއަސާސީގެ ކޮން މާއްދާ އަކުން ކަން އެނގޭ ގޮތަށް މި އޮތީ އަޅުގަނޑުމެން ތާވަލް 2 ތައްޔާރުކޮށްފައި. ތާވަލް 1ގައި އެ ވަނީ ޤާނޫނުއަސާސީގެ 102 ވަނަ މާއްދާގައި ބަޔާންކުރެވިފައި ވާ މަގާމުތަކަށް. ގަވާއިދުގެ 100 ވަނަ މާއްދާގެ (ހ)ގެ 10ގެ ދަށުން އެކަން އޮތީ މި ކޮމިޓީއަށް ހަވާލުވެފައި. ތާވަލް 2 ގައި އެ ވަނީ މުސާރަތައް ކަނޑައެޅުމުގެ ބާރު މި ކޮމިޓީ އަށް ލިބިދޭ މާއްދާތަކާއި ޤާނޫނުތައް. ދެން، އަޅުގަނޑުމެން ދިރާސާކުރި ކުރުމުގައި މި ފާހަގަކުރެވުނު ބައެއް ނުކުތާތައް މި ބައެއް ނުކުތާތައް އަޅުގަނޑު ދަންނަވާލާނަން. (ވަގުތުކޮޅަކަށްފަހު) އާދެ، އަޅުގަނޑުމެންނަށް މި ދިރާސާކުރުމުގައި ފާހަގަކުރެވުނު ބައެއް ކަންތައްތައް ދަންނަވާލާނަން އިނގޭތޯ. މީގެތެރެއިން އަޅުގަނޑުމެންނަށް ފާހަގަކުރެވުނު އެއް ކަންތައް، ލާމަރުކަޒީ އުސޫލުން އިދާރީ ދާއިރާތައް ހިންގުމުގެ ޤާނޫނުގައި ކަނޑައެޅިފައި އެބަ އޮތް ދެ މަގާމަށް މުސާރަ ކަނޑައެޅިފަ އެއް ނެތް އެ ޤާނޫނުގައި. އެހެންވީމާ، އަޅުގަނޑުމެން އެކަން އެބަޖެހޭ ސަމާލުކަމަށް ގެންނަން. އެކަން އިޞްލާޙުކުރަން. ސަބަބަކީ މި ލޯކަލް އޮތޯރިޓީގެ ބޯޑުގެ ދެ ޑިރެކްޓަރުން އަމިއްލަ ފަރާތްތަކުންނާއި ޖަމުޢިއްޔާތަކުން ލާ ޑިރެކްޓަރުންގެ ވާހަކަ ބަޔާންކޮށްފައި އެ ބޭފުޅުންގެ މުސާރައިގެ ވާހަކަ އެއް ނެތް ބަޔާންކޮށްފަ އެއް. އެހެންވީމާ، އޭތި ބައްޓަންވެފައި އޮތީ ޖުޑިޝަލް ސަރވިސް ކޮމިޝަންގެ ޤާނޫނުގައި އޮންނަ ގޮތަށް. ޖުޑިޝަލް ސަރވިސްގެ ޤާނޫނުގެ 16 ވަނަ މާއްދާގައި އެކަމަކު، އެ ގޮތަށް ޑިރެކްޓަރުންގެ މުސާރަ ކަނޑައެޅިފައި އެބަ އޮތް. އެހެންވީމާ، މި އިޞްލާޙު އަޅުގަނޑުމެން އެބަޖެހޭ، މި ގެންނަންޖެހޭ ކަން ކަމާ ބެހޭ ފަރާތްތަކުގެ ސަމާލުކަމަށް ގެންނަން. އެހެންވީމާ، މި ރިޕޯޓު އެކުލަވާއިރު އަޅުގަނޑު އެކަން ސަމާލުކަމަށް ގެންނާނަން. ދެން، އަޅުގަނޑަށް ފާހަގަކުރެވުނު އަނެއް ކަމަކީ ހެލްތު އިންޝުއަރެންސްގެ މައްސަލަ. ހެލްތު އިންޝުއަރެންސްގެ މައްސަލައިގައި އެކިއެކި މުއައްސަސާތަކުން އެކިއެކި ޕެކޭޖު ނަގާފައި މިހާރު މިހިރީ. އެކަމަކު، އަޅުގަނޑުމެން މިހާރު މި އޮތީ 4 ޕެކޭޖެއް ސްޓޭންޑަޑައިޒްކޮށްފައި. އެ 4 ޕެކޭޖުގެ ތެރެއިން މި ބޭފުޅުންނަށް ދޭނީ ކޮން ޕެކޭޖެއް ކަން އަޅުގަނޑުމެން މި އޮތީ ކަނޑައަޅާފައި. އެހެންވީމާ، ހުރިހާ މުއައްސަސާތަކަށް ވެސް މިއަށް ކޮމްޕްލައި ކުރަންޖެހޭނެ އަޅުގަނޑުމެން މި ފާސްކޮށް އެންގުމަށްފަހު. ދެން، އަޅުގަނޑަށް ފާހަގަކުރެވުނު އަނެއް ކަމަކީ މި އަޅުގަނޑުމެން މި ވީހާތަނަށް ހެލްތު އިންޝުއަރެންސް ކަންތައްތައް ހަމަޖައްސަމުން ގެންދިޔައީ އެ ބޭފުޅަކަށާއި އަނބިކަބަލުންނަށާއި ފިރިކަލުންނަށާ ދެން މި 18 އަހަރު ނުފުރޭ ދަރިންނަށް. އެހެންނަމަވެސް، ފަނޑިޔާރުންގެ ޤާނޫނު ފާސްވެގެން އައިއިރު ފަނޑިޔާރުންގެ މައިންބަފައިން ވެސް އެބަ އޮތް ހެލްތު އިންޝުއަރެންސް ސްކީމުގައި ހިމަނަންޖެހޭނެ ކަމަށް ޤާނޫނުގައި ބަޔާންކޮށްފައި. އެހެންވީމާ، އަޅުގަނޑުމެން މިއަދު މި ނިންމާއިރު މިކަން ހިމަނައިގެން ނިންމަންޖެހެނީ. ދެން، ޤާނޫނަށް އިޞްލާޙެއް ނާންނަ ހާ ހިނދަކު ފަނޑިޔާރުންގެ މައިންބަފައިން ވެސް މި އޮތީ ދައުލަތުގެ ބެލެނިވެރިކަމުގެ ދަށަަށް އައިއްސަ ޞިއްޙީ ކަންތައްތަކުގައި. އެހެންވީމާ، މިއީ އަޅުގަނޑަށް މިހާރު މި މައްސަލަތަކުގެ ގޮތުގައި މި ފާހަގަކުރެވުނު ކަންތައް. ދެން، ޚުލާސާ އެއްގެ ގޮތުގައި އަޅުގަނޑު ދަންނަވާލާ ކަމަށް ވަންޏާ ދަންނަވާލަން ޖެހެނީ މީގައި އަސާސެއް ކަމަށް ބެލިފައި މި އޮތީ ރައީސުލްޖުމްހޫރިއްޔާގެ މުސާރަ އެއް ލައްކަ ރުފިޔާ. އެއީ، އަސާސެއް ކަމަށް ބެލިގެން އޭގެ ނިސްބަތުން އަޅުގަނޑުމެން މިއަންނަނީ ކުޑަކުރަމުން. އެއީ، މިހާރު ކަނޑައެޅިފައި ހުރި މުސާރަތަކެއް އެބަހުރި އަޅުގަނޑުމެންނަށް އޭގައި އަތްލެވެން ނެތް. ރައީސުލްޖުމްހޫރިއްޔާގެ މުސާާރަ އާއި ރައީސުލްޖުމްހޫރިއްޔާގެ ނައިބުގެ މުސާރަ އަކީ އެ ގޮތަށް ޤާނޫނަކުން އެކަން ބަޔާންކޮށްފައި ހުރި ކަނޑައަޅާފައި ހުރި މުސާރަތަކެއް. ދެން، އުއްތަމަ ފަނޑިޔާރާ، ރައްޔިތުން މަޖިލީހުގެ މެންބަރުންގެ މުސާރަ އަކީ ވެސް އެ ގޮތަށް ކަނޑައަޅައި ލިބެމުންދާ މުސާރަ އެއް. ވަޒީފާއާ ބެހޭ ޤާނޫނުގައި ބުނާ ގޮތުން އެ މުސާރަ އަޅުގަނޑުމެންނަށް ކުޑަ އެއް ނުކުރެވޭނެ. މިހާރު ލިބެމުންދާ މުސާރަ އެއް އަޅުގަނޑުމެންނަކަށް ކުޑައެއް ނުކުރެވޭނެ އެ ބޭފުޅުން މަގާމުގެ މުއްދަތުގަ އެއް ހަމަގައިމުވެސް ފަނޑިޔާރުން. ދެން، މި ރައްޔިތުން މަޖިލީހުގެ ރައީސް، ރައްޔިތުން މަޖިލީހުގެ ނައިބު ރައީސް، ސުޕްރީމް ކޯޓުގެ ފަނޑިޔާރު މި މުސާރަތައް މިހާރު ދެމުން މި އަންނަނީ. އެހެންވީމާ، އެހެރީ ފިކްސްވެފައި ދެން، އޭގެ ނިސްބަތުން އަޅުގަނޑުމެން މަތިން ތިރިއަށް ބެލިޔަސް ތިރިން މައްޗަށް ބެލިކަމަށް ވިޔަސް އެ ދޭތޭރެ މެދަށް މިހިރީ ހުރިހާ މުސާރަތައް ފިޓުކޮށްފައި. އެ ގޮތަށް މިކަހަލަ އޮނިގަނޑެއް އެކުލަވާލާއިރު ނައިސް ނުދާނެ. މި ކުރިމަތި ނުވެ ނުދާނެ މައްސަަލަތަކެއް އަޅުގަނޑުމެންނަށް ދިމާވެފައި. މިސާލެއްގެ ގޮތުން މިހާރު ތިއްބެވި ބައެއް ބޭފުޅުންނަށް މުސާރަ އެބަ ބޮޑުވޭ. އެ އެނގިވަޑައިގަންނަވާނެ މިތަނުން ޖަދުވަލް 2 ގައި. އެ ގޮތުން މިއަންނަ ބަދަލުތައް މިހިރީ މި ގޮތަށް އަޅުގަނޑުމެން މުސާރަތަކަށް ބަދަލުގެނައިމަ. އޭގެ ތެރެއިން ހަމަ މިސާލެއްގެ ގޮތުން ދަންނަވާލާ ކަމަށް ވަންޏާ މިހާރު ތިއްބެވި ބޭފުޅުންގެ ތެރެއިން މަނިޓަރީ އޮތޯރިޓީގެ ގަވަރުނަރަށް، ރައްޔިތުން މަޖިލީހުގެ ނައިބު ރައީސަށް އެބަ މުސާރަ ބޮޑުވޭ. ނައިބު ރައީސަށް ބޮޑުވަނީ %6. އެމް.އެމް.އޭގެ ގަވަރުނަރު އެއީ މިހާރު %6. ދެން، އެ ގޮތަށް މި ބައެއް ކަހަލަ އެޖެސްޓްމަންޓުތައް އެބަޖެހޭ އަޅުގަނޑުމެން ގެންނަން. އެހެންވީމާ، މީއީ، މީގެ އަސާސަކީ. ދެން، ޖަދުވަލް 1ގައި އެ ވަނީ މިހާރު އެލައިޑް އިންޝުއަރެންސް އިން ވިއްކަމުން ގެންދާ ޕެކޭޖުތައް. ދެން ޕެކޭޖު ބީ އަކީ މިހާރު މަޖިލިސް މެންބަރުންނަށް ލިބިވަޑައިގަންނަވާ ޕެކޭޖު. އެހެންނަމަވެސް، އަޅުގަނޑުމެން ނެގޯޝިއޭޓުކޮށްގެން މަޖިލިސްގެ 77 މެންބަރުންނަށާއި ޢާއިލާގެ ބޭފުޅުންނަށް އެ ޕެކޭޖު. އެ ބޭފުޅުން ޑިސްކައުންޓު ދެއްވި 12600 އަށް. އަސްލު އެ ބޭފުޅުންގެ ރޭޓަކީ 1600. އެހެންވީމާ، އަޅުގަނޑު ޤަބޫލުކުރެވޭ ގޮތުގައި ފަނޑިޔާރުން ވިޔަސް އެހެން ބޭފުޅެއް ވިޔަސް ނެގޯޝިއޭޓުކުރައްވާފިއްޔާ އެ ބޯ ގިނަވި ވަރަކަށް އެ ރޭޓު ދަށްވާނެ. އެހެންވީމާ، އަޅުގަނޑު މި ނަންގަތީ   D,C,B,A  އެންމެ އަގު ބޮޑު ޕެކޭޖު ސުޕްރީމް ކޯޓުގެ ފަނޑިޔާރުންނަށް. އެއީ، ފަހަތުން ދެވަނަ. ޖަދުވަލް 1. އެހެންވީމާ، އަޅުގަނޑަށް މި ހުށަހަޅާލެވުނީ ސަމަރީ. ދެން، މީގައި އަޅުގަނޑު ހަމަ ތި ބޭފުޅުންނަށް ހަމަ ދަންނަވާލަން އޮތް ވާހަކަ އަކީ އަޅުގަނޑުމެން މީތި ރިސެސް އަށް ދާ ކަމަށް ވަންޏާ ދައުރު ނިމުމުގެ ކުރިން މީތި ނިންމާލަން އެބަޖެހޭ. ސަބަބަކީ ފަނޑިޔާރުންގެ ޤާނޫނު ބުނާ ގޮތުން ފަނޑިޔާރުންގެ މުސާރަ އެ ޤާނޫނުގެ ދަށުން އަޅުގަނޑުމެން އެބަޖެހޭ ކަނޑައަޅަން. ދެން، އެ ބޭފުޅުންނަނށް މި މަހުގެ މުސާރަ ދޭންވާއިރަކަށް އަޅުގަނޑުމެންނަކަށް ނުނިމޭނެ. އެހެންނަމަވެެސް، ސެޕްޓެމްބަރު މަހުގެ މުސާރަ ދިނުމަށްޓަކައި އެބަޖެހޭ އެ ކަންކަން ނިންމަން. އެހެންވީމާ، އަޅުގަނޑު ވަރަށް ބޮޑަށް އެދެން މި އެންމެ ލަސްވެގެން ވެސް މާދަމާ އަޅުގަނޑުމެން މި މާދަމާ މި ނިންމާފައި މެންބަރުންނަށް ސަރކިއުލޭޓުކޮށްފައި އެންމެ ލަސްވެގެން ވެސް ހޯމަ ދުވަހުގެ ޖަލްސާގައި މި ފާސް ވެގެން ދިއުމަކީ އަޅުގަނޑުމެންނަށް ހަމަ ވަރަށް މުހިއްމު ކަމެއް. އަދި އަޅުގަނޑުމެންނާ މި ފަނޑިޔާރުން މި ބޭބޭފުޅުންގެ ފާޑުކިޔުމުން އެބަ ޖެހޭ އެއްކިބާވަން. އެހެންނޫނީ، ސެޕްޓެމްބަރު މަހުގެ މުސާރަ ވެސް އެ ބޭފުޅުންނަށް މި ލިބޭނީ ކުޑަކޮށް. އެހެންވީމާ، އެއް ފަހަރާ ދައުލަތުގެ ބަޖެޓުން ވަރަށް ބޮޑު ފައިސާތަކެއް ނެގިގެން ދާ ގޮތަށް ދިމާވެފައި، އަނެއްކާ އެ ބޭފުޅުން ތިބޭނީ ކުޑަ މުސާރައިގައި. ޤާނޫނީ ގޮތުން ކަނޑައެޅިފައިވާ މުސާރަ ކަނޑަނޭޅި. އެހެންވީމާ، މި ދެންނެވި ނުކުތާތަކުގެ އަލީގައި ތި ބޭފުޅުން މިއަދު ވެސް ވަގުތު ހޭދަކުރައްވައިގެން މި ބައްލަވާފައި ގެންގުޅުއްވާފައި ބަދަލެއް ގެނެސްދެއްވާފައި، އަޅުގަނޑު އެދެން މާދަމާ 11 ޖަހާއިރު ބާއްވާ ކޮމިޓީގެ ޖަލްސާގައި އެންމެ ލަސްވެގެން މީތި ފާސްވެގެން ދިއުން. އަޅުގަނޑަށް ކޮމިޓީގެ ރިޕޯޓު ލިޔެފައި އޭރަށް ފޮނުވާލެވޭނީ. (ވަގުތުކޮޅަކަށްފަހު) އާދެ، މިއަދުގެ ޖަލްސާގައި ސަބް ކޮމިޓީން ހުށަހަޅުއްވާފައިވާ ރިޕޯޓަށް ގެންނެވީ އެންމެ އިޞްލާޙެއް. އެއީ، އާރު.އެމް. 6ގައި މި ވާ ރަށު ކައުންސިލުތަކުގެ އެހެނިހެން މެންބަރުންނަށް މަހަކު 11000 ރުފިޔާ ހުށަހަޅުއްވާފައި، 10000 ރުފިޔާގެ ބަދަލުގައި ދެއްވާ ގޮތަށް ނިންމާފައި ސަބް ކޮމިޓީގެ ރިޕޯޓު، މީގައި ވާ މުސާރައިގެ ބައި މިހާރު މައި ކޮމިޓީން މި ވަނީ އެޕްރޫވްކޮށްދެއްވާފައި. އާދެ، މިހާރު އެލަވަންސްތަކުގެ ކަންތައް ނިންމަންވީ. (ވަގުތުކޮޅަކަށްފަހު) ދެން، މާދަން އަޅުގަނޑު އިތުރު މަޢުލޫމާތު ވެސް ލިބޭތޯ ބަލާނަން. ނޫން ނޫން މިހާރު ނިމިފައި މި އޮތީ. މިހާރު މެޑިކަލް އިންޝުއަރެންސްގެ އިތުރު މަޢުލޫމާތު ހޯދާފައި ނިންމަން. ދެން، އެހެން ހުރިހާ ކަމެއް މިހާރު މި އޮތީ ނިމިފައި. އިނާޔަތްތަކާ ކަންތައް. ދެން، މާދަމާ 11 ޖަހާއިރު ވޯޓަށް އެހުން އޮންނާނެ. މެޖޯރިޓީ ލީޑަރާއި މައިނޯރިޓީ ލީޑަރުން. އާދެ، މިހާ ހިސާބުން މި ޖަލްސާ ނިމުނީ. 

